
के लिए
आदर्श आचरण संहिता
इस संहिता के प्रावधान राज्य निर्वाचन आयोग द्वारा निर्वाचन तिथि की घोषणा के दिनांक से निर्वाचन परिणाम घोषित होने तक प्रभावशील रहेंगे ।
भाग एक - राजनैतिक दलों और उम्मीदवारों के लिए
1.
सामान्य आचरण :
(1)
किसी भी दल या उम्मीदवार को ऐसा कोई कार्य नहीं करना चाहिए जिससे किसी घर्म, सम्प्रदाय या जाति के लोगों की भावना को ठेस पहुंचे या उनमें विद्वेष या तनाव पैदा हो । 

(2)
मत प्राप्त करने के लिए धार्मिक, साम्प्रदायिक या जातीय भावनाओं का 


सहारा नहीं लिया जाना चाहिए । 
(3)
पूजा के किसी स्थल जैसे कि मंदिर, मस्जिद, गिरिजाघर आदि का उपयोग निर्वाचन प्रचार के लिए नहीं किया जाना चाहिए । 
(4)
किसी उम्मीदवार के व्यक्तिगत जीवन के ऐसे पहलुओं की आलोचना नहीं की जानी चाहिए जिनका संबंध उसके सार्वजनिक जीवन या क्रियाकलापों से न हो और न ही ऐसे आरोप लगाये जाने चाहिए जिनकी सत्यता स्थापित न हुआ हो ।

(5)
किसी राजनैतिक दल की आलोचना उसकी नीति और कार्यक्रम, पूर्व इतिहास ओर कार्य तक ही सीमित रहनी चाहिए तथा दल और उसके कार्यकर्ताओं की आलोचना असत्यापित आरोपों पर आधारित नहीं की जानी चाहिए । 
(6)
प्रत्येक व्यक्ति के शान्तिपूर्ण घरेलू जीवन के अधिकार का सम्मान किया जाना चाहिए, चाहे उसके राजनैतिक विचार केसे भी क्यों न हों, किसी व्यक्ति के कार्यों या विचारों का विरोध करने के लिए किसी दल या उम्मीदवार द्वारा ऐसे व्यक्ति के घर के सामने धरना देने, नारेबाजी करने या प्रदर्शन करने की कार्यवाही का कतई समर्थन नहीं किया जाना चाहिए । 
(7)
राजनैतिक दलों तथा उम्मीदवारों को ऐसे सभी कार्यो से परहेज करना चाहिए जो चुनाव कानून के अंतर्गत अपराध हों, जेसे कि - 
(i)
ऐसा कोई पोस्टर, इश्तहार, पैम्फ्लेट या परिपत्र निकालना जिसमें मुद्रक 
और प्रकाशक का नाम और पता न हो, 

(ii)
किसी उम्मीदवार के निर्वाचन की संभावना पर प्रतिकूल प्रभाव डालने के उद्देश्य से, उसके व्यक्तिगत आचरण और चरित्र या उम्मीदवारी के संबंध में ऐसे कथन या समाचार का प्रकाशन कराना जो मिथ्या हो या जिसके सत्य होने का विश्‍वास न हो, 


(iii)
किसी चुनाव -सभा में गड़बड़ी करना या विध्न डालना ,


(iv)
मतदान के दिन तथा उसके एक दिन पूर्व सार्वजनिक सभा करना, 


(v)
मतदाताओं को रिश्वत या किसी प्रकार का पारितोषिक देना, 


(vi)
मतदान केन्द्र के 100 मीटर के अन्दर किसी प्रकार का चुनाव प्रचार करना 

या मत संयाचना करना, 


(vii)
मतदाताओं को मतदान केन्द्र तक लाने या ले जाने के लिए वाहनों का 


उपयोग करना, 


(viii)मतदान केन्द्र में या उसके आसपास विश्रृंखल आचरण करना या मतदान 

केन्द्र के अधिकारियों के कार्य में बाधा डालना,


(ix)
मतदाताओं का प्रतिरुपण करना अर्थात्‌ गलत नाम से मतदान का प्रयास 

करना । 
(8)
मतदान समाप्त होने के समय से 48 घंटे पूर्व से शराब की दुकानें बंद रखी जाएंगी । अतः इस अवधि में किसी उम्मीदवार द्वारा न तो शराब खरीदी जाए ओर न ही उसे किसी को पेश या वितरित किया जाए । प्रत्येक उम्मीदवार द्वारा अपने कार्यकर्ताओं को भी ऐसा करने से रोका जाना चाहिए । 
(9)
किसी भी उम्मीदवार द्वारा किसी व्यक्ति की भूमि, भवन, अहाते या दीवार का उपयोग झण्डा टांगने, पोस्टर चिपकाने, नारे लिखने आदि प्रचार कार्यो के लिए उसकी अनुमति के बगैर नहीं किया जाना चाहिए और अपने सकर्थकों एवं कार्यकर्ताओं को भी ऐसा नहीं करने देना चाहिए । 
(10)
किसी भी दल या उम्मीदवार द्वारा या उसके पक्ष में लगाए गये झण्डे या पोस्टर दूसरे दल या उम्मीदवार के कार्यकर्ताओं द्वारा नहीं हटाये जाने चाहिए। 
(11)
मतदाताओं को दी जाने वाली पहचान पर्चियां सादे कागज पर होनी चाहिए और उनमें उम्मीदवार का नाम या चुनाव चिन्ह नहीं होना चाहिए । पर्ची में मतदाता का नाम, उसके पिता/पति का नाम, वार्ड क्रमांक, मतदान केन्द्र क्रमांक तथा मतदाता सूची में उसके क्रमांक के अलावा और कुछ नहीं लिखा होना चाहिए।
(12) मतदान शान्तिपूर्वक तथा सुचारु रुप से सम्पन्न कराने में निर्वाचन ड्यूटी पर तैनात अधिकारियों के साथ पूरा सहयोग किया जाना चाहिए । 
2.
सभाएं एवं जुलूस :

(1)
किसी हाट, बाजार या भीड़-भाड़ वाले सार्वजनिक स्थल पर चुनाव सभा के आयोजन के लिए सक्षम प्राधिकारी से पूर्व अनुमति ली जानी चाहिए तथा स्थानीय पुलिस थाने में ऐसी सभी के आयोजन की पूर्व सूचना दी जानी चाहिए ताकि शान्ति और व्यवस्था बनाए रखने तथा यातायात को नियंत्रित करने के लिए पुलिस आवश्यक प्रबंध कर सके । 

(2)
प्रत्येक राजनैतिक दल या उम्मीदवार को किसी अन्य दल या उम्मीदवार द्वारा आयोजित सभा या जुलूस में किसी प्रकार की गड़बड़ी करने या बाधा डालने से अपने कार्यकर्ताओं ताकि समर्थकों को रोकना चाहिए । यदि दो भिन्न-भिन्न दलों या उम्मीदवारों द्वारा पास-पास स्थित स्थानों में सभाएं की जा रही हों तो ध्वनि विस्तारक यंत्रों के मुंह विपरीत दिशाओं में रखे जाने चाहिए । 

(3)
किसी उम्मीदवार के समर्थन में आयोजित जुलूस ऐसे क्षेत्र या मार्ग से होकर नहीं निकाला जाना चाहिए जिसमें कोई प्रतिबन्धात्मक आदेश लागू हों । जुलूस के निकलने के स्थान, समय और मार्ग तथा समापन के स्थान के बारे स्थानीय पुलिस थाने में कम से कम एक दिन पहले सूचना दी जानी चाहिए। इस बात का ध्यान रख जाना चाहिए  कि जुलूस के कारण यातायात में कोई बाधा न हो । जुलूस में लोगों को ऐसी चीजें लेकर चलने से रोका जाना चाहिए, जिनकों लेकर चलने पर प्रतिबंध हो या जिनका उत्तेजना के क्षणों में दुरुपयोग किया जा सकता हो । 

(4)
प्रत्येक उम्मीदवार या राजनैतिक दल को किसी अन्य उम्मीदवार या दल के नेताओं के पुतले लेकर चलने या उन्हें किसी सार्वजनिक स्थान में जलाए जाने तथा इसी प्रकार के अन्य प्रदर्शन का आयोजन करने से अपने कार्यकर्ताओं को रोकना चाहिए । 
3.
शासन और संस्थाओं के वाहनों आदि के उपयोग पर प्रतिबध : 

शासन सहित सार्वजनिक उपक्रमों, प्राधिकरणों, स्थानीय निकायों, सहकारी संस्थाओं, कृषि उपज मंडियों या शासन से अनुदान अथवा अन्य सहायता प्राप्त करने वाली संस्थाओं के वाहनों, विमानों, संसाधनों (जेसे कि टेलीफोन, फैक्स ) अथवा कर्मचारियों का उपयोग किसी राजनैतिक दल या उम्मीदवार के हित को आगे बढ़ाने के लिए नहीं किया जाना चाहिए । ऐसे वाहनों आदि को, उनके नियंत्रण अधिकारियों द्वारा निर्वाचन की घोषणा की तारीख से निर्वाचन समाप्त होने की तारीख तक मंत्रिगण, संसद सदस्यों, विधान सभा सदस्यों, नगरीय निकायों के पदाधिकारियों या उम्मीदवारों को उपलब्ध नहीं कराया जाना चाहिये । 
भाग दो- शासकीय कर्मियों एवं विभागों के लिए
1.
निर्वाचन की घोषणा की तारीख से निर्वाचन समाप्त होने तक राज्य सरकार के किसी भी विभाग द्वारा ऐसा कोई आदेश पारित न किया जाए, जिससे चुनाव के सम्यक्‌ संचालन में व्यवधान उपस्थित हो (जेसे कि कर्मचारियों के स्थानान्तरण) या चुनाव की शुचिता और निष्पक्षता प्रभावित हो, जेसे कि किसी क्षेत्र या वर्ग के मतदाताओं को लाभान्वित करने की दृष्टि से कोई सुविधा या छूट देना या किसी नयी योजना या कार्य के लिए स्वीकृति जारी करना । 
2.
शासकीय कर्मचारियों को चुनाव में बिल्कुल निष्पक्ष रहना चाहिए । जनता को उनकी निष्पक्षता का विश्‍वास होना चाहिए तथा उन्हें ऐसा कोई कार्य नहीं करना चाहिए जिससे ऐसी आशंका भी हो कि वे किसी दल या उम्‍मीदवार की मदद कर रहे हैं । 
3.
चुनाव के दोरे के समय यदि कोई मंत्री निजी मकान पर आयोजित किसी कार्यक्रम का आमंत्रण स्वीकार कर लें तो किसी शासकीय 
कर्मचारी को उसमें शामिल नहीं होना चाहिए। यदि कोई निमंत्रण-पत्र प्राप्त हो तो उसे नम्रतापूर्वक अस्वीकार कर देना चाहिए । 
4.
किसी सार्वजनिक स्थान पर चुनाव सभा के आयोजन हेतु अनुमति देते समय विभिन्न उम्मीदवारों या राजनैतिक दलों के बीच कोई भेदभाव नहीं किया जाना चाहिए । यदि एक ही दिन में कई उम्मीदवार या दल एक ही जगह पर सभा करना चाहते हों तो उस उम्मीदवार या दल को अनुमति दी जानी चाहिए जिसने सबसे पहले आवेदन-पत्र दिया है । 
5.
विश्राम गृहों या अन्य स्थानों में शासकीय आवास सुविधा का उपयोग सभी राजनैतिक दलों और उम्मीदवारों को उन्हीं शर्तो पर करने दिया जाना चाहिए जिन शर्तो पर उनका उपयोग सत्ताधारी दल को करने की अनुमति दी जाती है । परन्तु किसी भी दल या उम्मीदवार को ऐसे भवन या उसके परिसर का उपयोग, चुनाव-प्रचार करने के लिए, करने की अनुमति नहीं दी जानी चाहिए । 
6.
(1)
साधारणतः चुनाव के समय जो भी आम सभा आयोजित की जाए उसे चुनाव संबंधी सभा माना जाना चाहिए ओर उस पर कोई शासकीय व्यय नहीं किया जाना चाहिए। ऐसी सभा में उन कर्मचारियों को छोड़कर जिन्हें ऐसी सभा या आयोजन में कानून एवं व्यवस्था बनाए रखने या सुरक्षा के लिए तैनात किया गया हो, अन्य कर्मचारियों को शामिल नहीं होना चाहिए । 

(2)
यदि कोई मंत्री चुनाव के दौरान जिले के किसी नगरीय क्षेत्र का भ्रमण करें (जहां कि चुनाव होने वाले हों) तो ऐसा भ्रमण चुनावी दौरा माना जाना चाहिए और उसमें सुरक्षा के लिए तैनात कर्मचारियों को छोड़कर अन्य किसी शासकीय कर्मचारी को साथ नहीं रहना चाहिए। ऐसे दोरे के लिए शासकीय वाहन या अन्य सुविधाएं उपलब्ध नहीं कराई जानी चाहिए । 
7.
निर्वाचन की घोषणा की तारीख से निर्वाचन समाप्त होने तक मंत्रिगण या संसद सदस्यों या विधान सभा सदस्यों द्वारा किसी 
नगरपालिका क्षेत्र में, जहां कि चुनाव होने वाले हों,”स्वेच्छानुदान” ''जन सम्पर्क'' या “क्षेत्र विकास राशि” में से कोई अनुदान स्वीकृत नहीं किया जाना चाहिए और न ही किसी सहायता या अनुदान का आश्‍वासन दिया जाना चाहिए । इस अवधि के दौरान किसी योजना का शिलान्यास या उदघाटन भी नहीं किया जाना चाहिए । 
8.
चुनाव के दौरान समाचार-पत्रों तथा प्रचार के अन्य माध्यमों से, सरकारी खर्चे पर ऐसे विज्ञापन जारी नहीं किये जाने चाहिए जिनमें सत्ताधारी दल की उपलब्धियों को प्रचारित या रेखांकित किया गया हो या जिनसे सत्ताधारी दल को अपने दलीय हितों को आगे बढ़ाने में सहायता मिलती हो । 
भाग तीन - नगरपालिका के पदाधिकारियों एवं कर्मचारियों के लिए
नोट-
इस भाग में नगरपालिका से अभिप्राय, यथास्थिति नगरपालिक निगम, नगरपालिका परिषद् तथा नगर पंचायत से है । 
1.
नगरपालिका कर्मचारियों को चुनाव के दौरान अपना कार्य पूर्ण निष्पक्षता से करना चाहिए और ऐसा कोई आचरण और व्यवहार नहीं करना चाहिए जिससे यह आभास हो कि वे किसी दल या उम्‍मीदवार की मदद कर रहे हैं । 
2.
निर्वाचन की घोषणा से निर्वाचन समाप्त होने तक - 

(i)
नगरपालिका के अधीन कोई नियुक्ति या स्थानान्तरण नहीं किया जाना 


चाहिए,


(ii)
नगरपालिका क्षेत्र में किसी भी नए भवन का निर्माण या मौजूदा भवन में 

संवर्धन या परिवर्तन की अनुज्ञा या नये नलों के कनेक्शन की स्वीकृति नहीं 

दी जानी चाहिए,


(iii)
नगरपालिका क्षेत्र में किसी प्रकार के व्यवसाय या वृत्ति के लिए अनुज्ञप्ति नहीं 

दी जानी चाहिए,


(iv)
नगरपालिका क्षेत्र में किसी नई योजना या कार्य के लिए स्वीकृति नहीं दी 

जानी चाहिए वर्तमान सुविधाओं के विस्तार या 
उन्नयन का कोई कार्य 


(जिसे 
कि किसी सड़क को चौड़ा करना या डामरीकृत करना या नालियों को 

पक्का करना, नल-जल का विस्तार करना, नये हैण्डपम्प लगाना या नयी 

स्ट्रीट लाइट लगाना आदि) स्वीकृत या प्रारम्भ नहीं किया जाना चाहिए, 

पहले से स्वीकृत किसी योजना का कार्य जिसमें निर्वाचन की घोषणा होने 

तक कार्य प्रारम्भ नहीं हुआ हो, प्रारम्भ नहीं किया जाना चाहिए और किसी 

योजना 
का शिलान्यास या उदघाटन नहीं किया जाना चाहिए । 

(v)
किसी संगठन या संस्था को, किसी कार्यक्रम के आयोजन के लिए कोई 

सहायता या अनुदान स्वीकृत नहीं किया जाना चाहिए । 
महापौर/अध्यक्ष/ 

पार्षदों द्वारा स्वैच्छानुदान राशि में से किसी भी कार्य या गतिविधि के लिए 

कोई सहायता स्वीकृत नहीं की 
जाना चाहिए ।

(vi)
समाचार-पत्रों या प्रचार के अन्य माध्यमों से नगरपालिका के खर्च पर ऐसा 

कोई विज्ञापन या पैम्फलेट जारी नहीं किया जाना चाहिए, जिसमें 


नगरपालिका की उपलब्धियों को प्रचारित या रेखांकित किया गया हो या 


किसी उम्मीदवार के पक्ष में मतदाताओं को प्रभावित करने में सहायता 


मिलती
हो।  
   (vii)
नगरीय निकायों के माध्यम से क्रियान्वित किये जाने वाले परिवार मूलक या 

व्यक्तिमूलक आर्थिक एवं सामाजिक सुरक्षा कार्यक्रमों (जैसे कि-रोजगार/ 


व्यवसाय के लिए सहायता, आवास निर्माण के लिए सहायता,
निराश्रित 

पेंशन, वृद्धावस्था पेंशन आदि) के अंतर्गत नये हितग्राहियों का चयन नहीं 

किया जाना चाहिए ।  
3.
किसी प्राकृतिक प्रकोप या दुर्घटना को छोड़कर, जिसमें कि प्रभावित लोगों को तत्काल राहत पहुंचाना आवश्यक हो, निर्वाचन की घोषणा से लेकर निर्वाचन समाप्त होने तक की अवधि के दौरान नगरपालिका के किसी पदधारी (जैसे कि- महापौर/अध्यक्ष/पार्षद) के क्षेत्रीय भ्रमण को चुनावी दौरा माना जाना चाहिए और ऐसे दौरे में नगरपालिका के किसी कर्मचारी को उनके साथ नहीं रहना चाहिए । 
भाग चार- प्रेक्षक

(1)
राज्य निर्वाचन आयोग की ओर से प्रेक्षक नियुक्त किए जाते हैं । निर्वाचनों के संचालन के संबंध में अभ्‍यर्थियों या उनके अभिकर्ताओं को कोई विशिष्ट शिकायत या समस्या हो तो वे उसकी सूचना प्रेक्षक को दे सकेंगे । 

(2)
शासकीय विश्राम भवन निर्वाचन आयोग के प्रेक्षकों/पदाधिकारियों को प्रथम प्राथमिकता के आधार पर उपलब्ध कराए जायेंगे । जब किसी विश्राम भवन में आयोग के प्रेक्षक रुके हों तब उसमें किसी राजनैतिक दल से संबंधित किसी व्यक्ति को कक्ष आवंटित नहीं किए जायेंगे । 
भोपाल : 

